
[c. 30vB]
 

 Marcabruns
  M Os sens foilla sul uergan. El glaiols
       delonc lo riu blan.Qui qe paus ieu
  pens econssir. De moutas causas asobri
  ers.Segon natura (et) estiers. De qauzem
  lo poble bruir.

 P  uois lacogossia sespan. Elus cogotz
  lautre non blan. Laissem los anar euenir.
  Cui cal cals que caps an primiers.Qieu
  non daria dos deniers.P(er)lor mescliagnas
  deuezir.

 C  aissis uai lo pretz menuzan. El follatges
  hieis degaran. Non puosc sols lo fuoc es
  cantir. Dels segleiadors ufaniers.Q(ue) fant
  los criminaus dobliers. Peiors q(ue)u nous
  sai descobrir.

 L  as baratairitz baratan. Frienz del barat
  corbaran. Que fant pretz eiouen delir.
  Baratan ab los baratiers. Fondens qis-
  sortz lor desiriers. Non pot eras cessar de
  frir.

 E  sieu cuich anar chastian. Lalor foillia
  ieu qier mon dan. Pois ses pauc p(re)zat
  sim nazir. Semenan uau mos chastiers.
  De sobre naturaus rochiers. Cu non uei
  granar ni florir.

[c. 31rA]
  

 S  anc fui delamusa enafan.Lo musatge
  ai rendut musan.Tro p(er) aillor non puosc
  issir.Tans ni uei dels contraclauiers.Greu
  sai remanra conz entiers.Acrebrar ni a 
  mieich partir.

